Ukuhlaba amadlala kwiFreedom Charter ngokweMarxist

Isiphene sokuqala esibalulekileyo seFreedom Charter sesokuba isekwe phezu kwesizindlo sokuba kwelixesha langoku kungabakho ukukhula kobungxowankulu besizwe obumsulwa. UAnglo American, Liberty Life, Sanlam, Rambrandt no Old Mutual balawula isambuku sonke soqoqosho loMzantsi Afrika. Bonke abadla bodwa basebenza eMzantsi Afrika kwabona balawulwa ngoongxowankulu abakhulu abakumakomkhulu ama impiriyali. Umzekelo, oyena dla yedwa omkhulukazi osebenzayo, uAnglo American wamiswa ngo 1921 enomzi ogcina imali waseMelika, uJP Morgan njengentloko yezabelo. Lo mzi ugcina imali mnye, kunye neminye imizi yama impiriyali egcina imali, izintloko zezabelo kumzi omkhulu ogcina imali (SARS) woMzantsi Afrika, ngenene iyawulawula. Ukukhula kobungxowankulu eMzantsi Afrika kengoko kuxhomekeke kongxowankulu bezimali bama impiriyali. Ngesisimo sikhulu kangaka, iFreedom Charter ithe cwaka. Oku kuthetha ukuthi iFreedom Charter ayizimiselanga kumzabalazo ochasene nolawulo lwama impiriyali. Ukuba ulawulo lwama impiriyali aluzukucelwa mngeni, ke oko kukuthi ‘amanqaku okubekwa kwezinto zokuvelisa phantsi kwesizwe’ [nationalisation clauses] eFreedom Charter asisigqumathelo sabathile abamnyama abakumgangatho ophakathi sokuba babe ngabalingane bongxowankulu abanganeno bama impiriyali eMzantsi Afrika. Ngalo ndlela injongo ibikukubekwa kwezinto zokuvelisa phantsi kwesizwe ikakhulukazi njengakurhulumente waseZambia owabeka imigodi yelothe phantsi kwesizwe, kodwa kusafuneke ehlawule imbuyekezo kuAnglo American, yaye kodwa isekulawulo olupheleleyo ezandleni zama impiriyali. Olo yaba lulwahlulelwano lwabathile abakumgangatho ophakathi baseZambia kunye nama impiriyali. 
Ama impiriyali awunciphise uMzantsi Afrika ube yingingqi yabasebenzi abatshiphu, obonelela okokuqala ngeziveliso zendalo kumakomkhulu ama impiriyali. Ama impiriyali athe acinezela ukukhula kongxowankulu balapha nabakumgangatho ophakathi. Oko kukuthi iFreedom Charter ayizimiselanga kucela mngeni ezizimo, ukuthi abathile abamnyama abakumgangatho ophakathi abakwiANC abakwazi kwa ukumela imfuno zesininzi sabakumgangatho ophakathi, ingakumbi abasebenzi eMzantsi Afrika. 
Ama impiriyali adale ukwahluka-hlukana kokusebenza okusendaweni zonke yaye ngalo ndlela akusoze kubekho umbuzo wokukhula kobungxowankulu belizwe. Ulwahlulwa-hlulo lwehlabathi phakathi kwama impiriyali kubonisa ukuba igama ‘ukuthanda isizwe’, liqhinga elisetyenziswayo yaye lishiywe lixesha. Ukucinga ngokukhulisa ubungxowankulu besizwe linyathelo elibuyela emva kwimpucuko yehlabathi. Kwelinye icala, ubukho bokwahluka-hlukana kokusebenza kwihlabathi kuthetha ukuba impumelelo yeSocialism ingabakho kuphela kumgangatho wehlabathi. Urhulumente wabasebenzi oyedwa uyakusoloko enengxaki yokujongana nokunganeli kwezinto zokuphila yaye nokunganeli kwezinto zobugcisa. Oku akuthethi ukuthi xa amathuba elungile abasebenzi mabangathath’ ulawulo – ibonisa kuphela unxulumano phakathi kwabasebenzi abathabatha ulawulo kumhlaba welizwe kunye nexanduva lwehlabathi elifunekayo kukhulo lweSocialism. Oku kuthetha ukuthi xa abasebenzi bethabatha ulawulo kumhlaba welizwe, kuyakufuneka ukuba bafumane inkxaso ngabasebenzi abathabatha ulawulo kwe linye okanye ngaphezulu ikomkhulu lama impiriyali, ukuze ukukhulela ngakwiSocialism kuphumelele. Xa oku kungenzeki, ke ingcinezelo yongxowankulu-ama impiriyali ekugqibeleni izakukhokelelela ekuweni korhulumente wabasebenzi. Ukuwa kweUSSR kunye norhulumente bempuma yeEurope bubungqina obaneleyo boku. 
Inkqubo yeFreedom Charter ngale ndlela iyavumelana nengqiqo kaStalin yemigangatho emibini ye revolution kumazwe angabacinezelwa, ukuthi kuqala kufuneka kubekho ixesha le capitalism yesizwe, lilandelwe lixesha elithile kwingomso elingenamhla, ixesha le socialism yesizwe (ubunyani, umgangatho we socialism soze kufikelelwe kuwo). I-CPSA yavalwa umlomo ngo 1950 yaye yabunjwa ngokutsha njenge SACP ngo 1953, ekwathetha ukuba ba, ngokubonakala ngokwendlela ebabecinga ngayo yokwakha i-ANC ikhokele umgangatho wokuqala we ‘revolution yesizwe yolawulo lwentando yesininzi’, iyakube idlale indima yokukhokela ekurhwebeni, yaye ngokubaluleke ngamandla ekubeni izakuthatha oluphi ukhondo iFreedom Charter ekugqibeleni. Oku kuxhaswa yinkqubo yeSACP, eyamkelwa ngo 1989 (The Path to Power) etshoyo ukuthi: “Ngokwemeko yoMzantsi Afrika oku kuthetha ukuthi, ingakumbi,ukudlala indima ekhokelayo ekwakheni impembelelo yokukhululeka kwesizwe.” Njengokuba umbono weSACP yayingowexesha le capitalism yesizwe kumgangatho olandelayo womzabalazo eMzantsi Afrika, kuyalandela ukuba ngebeyikhuthazile ingcinga yeFreedom Charter njengexwebhu longxowankulu yaye lokukhulisa i-capitalism ngokomlinganiselo wesizwe. Oku kananjalo kuxhaswa yinkqubo yeSACP ka 1989 etshoyo ukuthi: “Ezona njongo ziyintloko zerevolution yolawulo lwentando yesininzi lwesizwe ziyilwe kwiFreedom Charter.” Ekulambatheni ekuceleni umngeni kuma impiriyali iFreedom Charter asiloxwebhu lokukhulula abantu, kodwa lixwebhu elinqongophalisa, libuyisele emva yaye eliphambukisa abasebenzi boMzantsi Afrika kwiSocialism. Oku kungokuba, ngaphandle kokucela umngeni kuma impiriyali, iFreedom Charter ngokwenyani yinkqubo yokwamkela abathile abamnyama bomgangatho ophakathi njengabalingane bawo anganeno.
Ifuthe lokwahlula-hlula umzabalazo weSocialism ekubeni ngowe ‘revolution yolawulo lwentando yesininzi lesizwe’ ulandelwe ngumgangatho we ‘Socialism kwilizwe elinye’ lithathwe kwiStalinism yehlabathi. I-Communist International phantsi koStalin yongamela uMbutho waMakomanisi aseChina angene kumbutho wesizwe iKuomintang ngeminyaka yo 1920, iyeke umlo wolawulo lwabasebenzi. Umzabalazo waphambukiswa kwakhiwa imbumba nongxowankulu nabakumgangatho ophakathi balapho, ngokuchaseneyo nabacinezeli bangaphandle. UMbutho waMakomanisi aseChina wonganyelwa ukuba wakhe iKuomintang. Xa iKuomintang yaba selulawulweni bajika imipu yabo yaye babulala amaKomanisi amaninzi. Nangona kweziziphumo zentlekele, umbutho wamaKomanisi ehlabathi phantsi kwempembelelo zikaStalin wayithumela kwamanye amazwe lomfela-ndawonye wamaKomanisi namaqela angakhokelwa ngabasebenzi njengendlela yokuphumelela amabango e revolution yolawulo lwentando yesininzi kwikona zonke zehlabathi, ukuquka uMzantsi Afrika. Ngalo mfela-ndawonye ukhetha amathuba aluncedo kuwo, uLenin ngo April 1917 wabhala: 


“Nabanina ngoku othetha kuphela – ‘ ngolawulo ngokozwi lakhe 
lolawulo lwentando yesininzi lwe revolution yabasebenzi nabalimi besizwe’ ujanqela emva ebomini. Ngalo nyani kanye uthe wawelela kwicala longxowankulu 


echasene nomzabalazo womgangatho wabasebenzi. Yena mele simbeke ecaleni 


kwindawo yolondolozo lwembali ye’Bolshevik’ yokufuna ulwazi ngexesha phambi 


kwe revolution (ungababiza indawo yolondolozo lwembali ye’Bolsheviks

zakudala’).”

Ngamanye amagama, uLenin wayethetha ukuthi nokuba apho abasebenzi ba-mbalwa, injongo kusafuneka ibe lulawulo lwabasebenzi ngozwi lakhe njengendlela kuphela yokufezekisa i-revolution yolawulo lwentando yesininzi.    
Ubungxowankulu beFreedom Charter 
Kwintshayelelo yayo iFreedom Charter izibophelela ekumiseni ‘urhulumente wolawulo lwentando yesininzi’. Kanye lengcinga ‘yorhulumente wolawulo lwentando yesininzi’ ithetha urhulumente wongxowankulu. Oku kuxhaswa nguLenin kwi State and Revolution sakhe, xa ebhala:

“Iriphabliki yolawulo lwentanto yesininzi lelona qokobhe le capitalism  linokwenzeka, yaye ngenxa yoko, xa oongxowankulu bathe bafumana ulawulo (ngooPalchinsky, oChernov, oTseretsi nabangane) lolu qokobhe kanye, bazinzisa ulawulo ngokuqinileyo kangangokuba akukho kutshintshwa, nokuba ngabaphi abantu, okanye amaziko, okanye imibutho kwiriphabliki yongxowankulu kunokuligungqisa.”

Oku landelayo kule ntetho ingentla kaLenin kukuba akukho tshintsho lwenkokheli zeANC (uZuma okanye uMbeki) okanye utshintsho lwemibutho esepalamente lunokukhokelelela kwiSocialism. Indlela kuphela ebheka kwiSocialism kufanele ize nge revolution yeSocialism ngabasebenzi bethabatha ulawulo. I-SACP iyamphikisa uLenin ngale ngcinga yolawulo lwentando yesininzi: “AmaKomanisi oMzantsi Afrika akucinga ukuphumelela kwenjongo zeCharter kuyakuphendula imfuno zabantu zakufuphi kanye nezingxamisekileyo yaye kubeke isiseko esifunekayo sokuqhubela phambili kwiSocialism” (The Path to Power). Injongo zeFreedom Charter zolawulo lwentando yesininzi asiyonto ingenye kodwa zinjongo zokuqhubekeka ngemivuzo yobukhoboka yobungxowankulu. Oku kuxhaswa ngakumbi yiFreedom Charter ngokungaquki kwinjongo zayo ukubhangiswa kwemigangatho yoluntu. Oku kuthetha ukuthi ukubakho kobubudlelwane bobungxowankulu bukhoyo buzakuqhubekeka, ukuthi abasebenzi bazakuqhubeka bekhona yaye basezakuqhubeka ngokuxhatshazwa. Ongxowankulu bangatshintsha ukuthi abathile abamnyama bomgangatho ophakathi bangazibandakanya nabo njengabalingane abangeneno (ama impiriyali akazukucelwa mngeni). Kwisiqendu somhlaba, uthintelo lobunini bomhlaba ngokobuhlanga bucetywa ukuba bupheliswe, kodwa hayi ubunini bomhlaba buqu. Ngalo ndlela kwakhona, kumhlaba, abathile abamnyama bomgangatho ophakathi bazakuba ngabanini-mhlaba abanganeno bongxowankulu njengokuba isambuku somhlaba sisezandleni zama impiriyali. Ingcinga engacacanga yegama ‘abantu’ liyasetyenziswa xa kucaciswa isiqendu seFreedom Charter ‘sokubeka ubutyebi belizwe phantsi kolawulo lukarhulumente’. Njengokuba kungekho njongo zakubhangisa imigangatho, igama ‘abantu’ liquka imigangatho yonke, oongxowankulu, abakumgangatho ophakathi nabasebenzi. Ekungaceleni mngeni kuma impiriyali ukumiswa ‘koongxowankulu abangakhethe hlanga’ kungathetha kuphela ukuthi abathile abamnyama abakumgangatho ophakathi bazakuba ngoongxowankulu abanganeno. Obubulingane bunganeno kananjalo bubonakala kwilungelo elixelwayo ‘lokwenza izinto ezenziwayo’. Ekungathatheni ulawulo lobutyebi belizwe kuma impiriyali, ukwenza izinto ezenziwayo kuphela okunokwenzeka kukubanezivumelwano ezipheleleyo nama impiriyali yaye ngalo ndlela ube phantsi kolawulo lwawo. Ngolo hlobo ukuqonda kuphela okunokufunyanwa kule nto kukuba iFreedom Charter izimisele ukumisa ulawulo lwentando yesininzi longxowankulu, apho inkokheli zeANC ziba nentumekelelo yokudlala indima yokuba nganeno ekubeni ama impiriyali egcinwe kulawulo lokwenyani. 
Xa i-capitalism yayiqala kumazwe ayecinezelwe nakwasephantsi kolawulo lwamazwe anamandla kwezimini, yathatha unyawo ngokucinezela ngamandla ukukhula kwabakumgangatho ophakathi balapha nongxowankulu balapha. Umzabalazo wokukhula kongxowankulu balapha eAfrika wathatha imo yomzabalazo ochasene nengcinezelo (ngokuchasene nolawulo lwezopolitiko oluthe ngqo lwamazwe amakhulu angaphandle). Injongo yayiyeyokuba abakumgangatho ophakathi bafumane ulawulo lwezopolitiko njengendlela yokubhekisa phambili ukukhula kongxowankulu balapha. KwiAfrika yonke, ukungaphumeleli kwabasebenzi ekuthabatheni ulawulo kwadala ukungaphumeleli ukufumana inkqubo yabantu yolawulo ngokwentando yesininzi. Ama impiriyali asongamele nakuba ngenkokheli zopolitiko zalapha zomgangatho ophakathi. Ekungabikhweni kokupheliswa kokongamela nolawulo lwama impiriyali ngalo ndlela ke akunakwenzeka ukukhula okuqinileyo kongxowankulu balapha, njengokuba bebezakuba kukhuphiswano ngqo nongxowankulu bezimali behlabathi. Ukukhula kongxowankulu abamnyama, phantsi kwezi meko, kungaba kuphela ngabalingane abanganeno bama impiriyali eAfrika. EMzantsi Afrika emva ko 1948 kwakusele kukho abathile balapha abakumgangatho ophakathi (amaAfrikaner omgangatho ophakathi) awayelawula egameni lama impiriyali. Igcuntswana longxowankulu balapha lavunyelwa likhule ngokuba linikwe ukuxhamla kwiinkampani ezinjengo Sanlam. Abakumgangatho ophakathi bama Afrikaner aqalisa ubudlelwane bobukhoboka kubasebenzi abamnyama. Ukutshabalalisa abaphathi bama impiriyali balapha eMzantsi Afrika, iNational Party, iANC zifune isiseko sezopolitiko, abasebenzi abamnyama, abathi banikezwa yiSACP. Ukutshintsha umzabalazo ube ngowokuba ngabangane abanganeno bama impiriyali, i-SACP yayila ‘inkqubo yengcinezelo yodidi olulodwa’, ebizwa ngokuba owona mlo wawuchasene ‘nolawulo lwangaphandle’ eMzantsi Afrika kunye ‘nabaxhasi balo abamhlophe’. Okungekhoyo ngokupheleleyo kumbono weSACP kumlo ochasene nama impiriyali yaye okwakunganakwanga ngokupheleleyo yinto yokuba isambuku sezoqoqosho sasisesandleni sama impiriyali. Abasebenzi abamhlophe babebekwa kwingcinga efanayo nabalawulayo yaye ngolo hlobo iyantlukwano phakathi kwamaqela amhlophe namnyama abasebenzi yazinziswa ngumbono weSACP. Ngaphandle kokulwa ama impiriyali, ‘i-revolution yolawulo lwentando yesininzi lwesizwe’ ingavelisa kuphela uMzantsi Afrika wongxowankulu. Ngenene ungaphumelela kuphela utshintsho ekubeni izakuba ngubani umphathi onganeno kwama impiriyali. I-SACP inike ukuba sisizathu semivuzo yobukhoboka eqhubekayo yabasebenzi kunye nokongamela okuqhubekayo kwama impiriyali, ngento yayo eyibiza ‘inkcazo eyingcinane’ yemigangatho emibini. 
Inkcazo yeFreedom Charter njengexwebhu longxowankulu elijonge ekukhuliseni abathile abamnyama abakumgangatho ophakathi ixhaswa yenye yenkokheli eziphambili zomgangatho ophakathi zeANC, uMandlela ngokwakhe.

Kwinqaku, elibizwa ngokuba ‘Kubude:Bobomi bethu’ elashicilelwa kwi Liberation ngoJune 1956, uNelson Mandela wenza le ntetho ilandelayo ngeFreedom Charter:

‘Ekubeni iCharter imemezela utshintsho lolawulo lwentando yesininzi oluneziphumo ezininzi, ayisilulo kwaphela uyilo olusephepheni eliluhlaza lorhulumente wenkqubo yobuSoshali, kodwa yinkqubo yokumanya imigangatho eyahlukahlukeneyo namaqela phakathi kwabantu phantsi kwesiseko solawulo lwentando yesininzi. Phantsi kweSocialism abasebenzi babambe ulawulo lukarhulumente. Bona nabalimi belizwe xa bebonke bangabanini bezinto zokuvelisa, umhlaba, imizi-mveliso nezixhobo zokusila. Yonke imveliso yeyokusetyenziswa yaye hayi inzuzo. ICharter ayicingi elotshintsho lwezoqoqosho nelezopolitiko lunzulu. Ubhengezo lwayo “Abantu bayakulawula!” lucinga utshintshelo lolawulo hayi nakomnye umgangatho wokuhlala kodwa kubantu bonke belizwe ingaba ngabasebenzi, amahlwempu, amadoda asisigxina okanye ongxowankulu. 

Yinyani into yokuba ekufuneni ukuba imizi egcina imali, imigodi yegolide nomhlaba ukuba ubephantsi kolawulo lwesizwe iCharter yenza inzame zokubulala amashishini nemigodi yoodla-bodwa nakumashishini amafama abefudula ephanga ilizwe inkulungwane yeminyaka yaye egweba abantu balo ebukhobokeni. Kodwa elo nyathelo liyafuneka ngokupheleleyo yaye liyafuneka ngoba ukuphumeza iCharter akunakucingelwa, okuyinyani akunakwenzeka, ngaphandle kokuba yaye de abadla bodwa kuqala boyisiwe yaye ubutyebi belizwe bunikezelwe ebantwini. Ukwahlulwa nokulawulwa ngokwentando yesininzi kwabadla bodwa kuyakuvula amadlelo amatsha kukhule ngempumelelo ongxowankulu abangengobaseEurope. Okokuqala kwimbali yelizwe ongxowankulu abangengobaseEurope bazakuba nethuba lokuba ngabanini egameni labo nelungelo amatye okusila nemizi-mveliso, yaye ukurhweba noshishino labucala lizakunyuka yaye luphumelele ngokungazange kubonwe ngaphambili. Ukutshabalalisa abadla bodwa kuthetha ukupheliswa kokuxhatshazwa kwesininzi samasebe abantu abaninzi zizigwili zemigodi nazizityebi zemihlaba yaye kuzakubakho ukukhula jikelele kumgangatho wokuphila kwabantu. Kungokuba kanye iCharter inika amathuba amakhulukazi kwimpembelelo yonke elwa ubukhoboka ngokwemeko ephathekayo kumaqela nemigangatho yonke etsala inkxaso kuyo.’

Ngalo ndlela umongo weFreedom Charter yeyabathile abamnyama abakumgangatho ophakathi bakhule babe ngoongxowankulu. Oko kukuthi lomgangatho zinkokheli ngqo zeANC yaye njalo ezomfela ndawonye (ANC-SACP-COSATU). Kwi revolution yaseFrance ka1789, abasebenzi banika isiseko sesininzi kumzabalazo ochasene nenkosi ezibuswa ngomhlaba, ekubeni ongxowankulu abatsha bezinkokheli ezizinzululwazi zalo mzabalazo. Abathile abamnyama bomgangatho ophakathi zinkokheli ngqo zeANC, nakuba isiseko sabo esiyinkitha yabasebenzi. Ngalo ndlela kwizihlo zozibini, inkqubo yomzabalazo yonqongophaliselwa ekubhekiseni phambili imfuno zongxowankulu. 
Zingakwazi inkulelane zomgangatho ophakathi ukuzisa impumelelo yamabango olawulo lwentando yesininzi apheleleyo? 
Ukungabi nako kwenkulelane ezingongxowankulu okanye abakumgangatho ophakathi ukuphumeza inkqubo yolawulo lwentando yesininzi kususela kwelixesha langoku lama impiriyali esiphila kulo. Odla bodwa abakhulukazi nemizi egcina imali balohlulahlulile ihlabathi phakathi kwabo. Umlo womhlaba apha uthetha umlo ochasene nodla bodwa balapha nemizi egcina imali elawula indawo ezinkulu zomhlaba. Le mizi minye nodla bodwa ibhijelene nongxowankulu behlabathi bezimali. Umlo wamabango olawulo lwentando yesininzi uthetha umlo ochasene nongxowankulu, ababambe umhlaba nezinye izinto zokuvelisa (imizi egcina imali, imigodi, imizi-mveliso) ezandleni zabo. Kananjalo kuthetha umlo ochasene nongxowankulu bezimali behlabathi (imizi yehlabathi  egcina imali nodla bodwa). Oku kuthetha ukuthi ongxowankulu nabakumgangatho ophakathi abayimisila emva kwabo abanakuwazalisekisa amabango agcweleyo olawulo lwentando yesininzi e revolution yoMzantsi Afrika njengokuba oko kuzakwenza imbambano nongxowankulu buqu kunye nama impiriyali. Ukusombulula umbuzo womhlaba kungathetha ukuhlutha ongxowankulu abakhulu abanomhlaba, ababopheleleke inyawo nezandla kuma impiriyali. Ongxowankulu nabakumgangatho ophakathi bazakusebenza njalo njengabachithi, izithintelo kwimpumelelo yamabango agcweleyo olawulo lwentando yesininzi. Indima yokuchasa ulawulo lwabasebenzi yale migangatho yayisele iqinisekisiwe nguLenin ngo 1905 xa wayebhala: “ukuphumelela kwe riphablik yolawulo lwentando yesininzi, iyakuba sisiphelo esigqibeleleyo sobu revolutionary bongxowankulu, yaye kwanabakumgangatho ophakathi.” Ngasekuxhalabeni kwabo ngendima yokuthengisa yabakumgangatho ophakathi nabalimi belizwe xa bebonke, uLenin noTrotsky babemanyene. Babexhalabile kukuthi xa bephumelele amabango abo (babe ngoongxowankulu yaye bafumane umhlaba), abazukuba namdla wokubhekisa phambili umzabalazo ngokubanzi wamabango abanzi olawulo lwentando yesininzi. Ngalo ndlela uLenin noTrotsky ngo 1917 babeth’ ikhwelo kwiBolsheviks zingathabath’ inxaxheba kurhulumente wethutyana (wolawulo lwentando yesininzi), bambhentsise yaye bandulule umzabalazo wokuthabatha ulawulo baqalise ulawulo lwabasebenzi njengendlela kuphela yokuphumeza amabango olawulo lwentando yesininzi omhlaba noxolo (kunye nenkqubo yolawulo lwentando yesininzi ngokubanzi). 
Oko kukuthi umgangatho kuphela onokukhokela umzabalazo wamabango olawulo lwentando yesininzi ngabasebenzi abathabathe ulawulo. Oku kuchasene noluvo lweSACP ebeth’ ikhwelo lokuqhubekeka nolawulo lweANC (abamnyama abakumgangatho ophakathi) ‘benze nzulu’ ulawulo lwentando yesininzi. Kwa okwenzekileyo kanye, uzokuma ngo kunye nokususela ngo 1994, kubonise ukuba xa inkokheli zeANC sele ziphumelele kwizihlalo zazo zamalungelo awodwa, zima ngokuchaseneyo nokulangazelela kwenkitha yabantu. Ngenene, i-revolutionism yabo iphelile.
Inqakwana lesiphelo
Inkqubo esetyenziswayo yiSACP yiFreedom Charter. Kukunika umbuso kwiFreedom Charter enceda abathile abamnyama abakumgangatho ophakathi abakhokela iANC bathintele inkitha yabantu ekuphumeleleni amabango abo agcweleyo olawulo lwentando yesininzi. Oku kubonakaliswa kukuvanga amabango olawulo lwentando yenkitha yabantu, ngeRDP, Gear, Asgisa yaye ngoku ngesivumelwano kulonyulo esikhuthazwa zinkokheli zeSACP nezikaCOSATU. Akunje ngokuba inkokheli zeSACP nezikaCOSATU zifuna ukuba sikholelwe, ukuba i-ANC iyayityeshela iFreedom Charter. Into efunekayo asiyo Charter ebeka abasebenzi nongxowankulu kumgangatho ‘olinganayo’ yaye obeka abakumgangatho ophakathi ekukhokeleni umzabalazo kodwa leyo iqulathe inkqubo egcweleyo yolawulo lwentando yesininzi yaye engabeki ngokungacacanga ukufikelela kulawulo lwabasebenzi njengendlela kuphela yokuliphumelela (ngokoluvo lukaLenin njengokuba licaciswe ngokubanzi kwi State and Revolution sakhe). Ngokufutshane, indlela eya ekuphumeleleni amabango agcweleyo olawulo lwentando yesininzi ifumaneka kuphela ngokulawula ngokozwi lakhe ngabasebenzi; akukho mgangatho wumbi unenjongo zokulwela amabango olawulo lwentando yesininzi agcweleyo ngaphandle kwabasebenzi. IRevolution yaseFrance ngo 1789 yayikokokuqala nokokugqibela ukuba abakumgangatho ophakathi nongxowankulu banga, ngokweqondo elibalulekileyo, fezekisa amabango olawulo lwentando yesininzi lwenkitha yabantu. Ukuqala kwama impiriyali ehlabathi kuthethe ukuba abakumgangatho ophakathi balapha nongxowankulu abanako ukufezekisa amabango olawulo lwentando yesininzi yaye inyani bama njengemiqobo echasene nawo. 
Ngaphandle nje kwegama layo, ngoko, iFreedom Charter ime ngokuchaseneyo nomzabalazo weSocialism. Oku kungenxa yokuba iFreedom Charter yinkqubo yabathile abamnyama abakumgangatho ophakathi, ukuba bomkelwe njengamalungu abalingane balapha abangeneno bama impiriyali. Ixesha kudala lilindelwe lokuvela kwenkqubo entsha ye revolution yoMzantsi Afrika njengenxalenye yomzabalazo wehlabathi ngokubanzi weSocialism. 5.08.08

